
shrIlA NgUlAstrashatru njaya hanumatstotram

శ్రీలాఙ్గూలాస్త్రశత్రుఞ్జయ      హనుమత్స్తోత్రమ్ 

॥ శ్రీగణేశాయ  నమః ॥
॥ శ్రీసీతరామచన్ద్రాభాం   నమః ॥
లోకాభీరామం రణరఙ్గధీరం  రాజీవనేత్రం  రఘువంశ నాథమ్ ।
కారుణ్యరూపం కరుణాకరం తం శ్రీరామచన్ద్రం   శరణం ప్రపద్యే  ॥
ఓం హనుమన్తం మహావీరం వాయుతుల్యపరాక్రమమ్  ।
మమ కార్యార్థమాగచ్ఛ  ప్రణమామి  ముహుర్ముహుః ॥
ఓం అస్య హనుమఞ్చ్ఛత్రుఞ్జయస్తోత్రమాలామన్త్రస్య     శ్రీరామచన్ద్ర   ఋషిః।
నానా ఛన్దాంసి  ।
శ్రీమన్మహావీరో  హనుమాన్దేవతా  ।
మారుతాత్మజ హ్రోం  ఇతి బీజమ్ ।
అఞ్జనాసూను  హ్స్ఫ్రేం ఇతి శక్తిః  ।
ఓం హాంహాంహాం ఇతి కీలకమ్ ।
శ్రీరామభక్త  హ్రాం  ఇతి ప్రాణః  ।
శ్రీరామలక్ష్మణానన్దకర   హ్రాంహ్రీంహ్రూం    ఇతి జీవః ।
మమారాతిపరాజయనిమిత్త శత్రుఞ్జయస్తోత్రమాలామన్త్రజపే     వినియోగః ॥
(బీజాదౌ సర్వత్ర సంయోజ్య)
॥ అథ కరన్యాసః ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేంహ్సౌం  నమో

హనుమతే అఙ్గుష్ఠాభ్యాం   నమః ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

రామదూతాయ తర్జనీభ్యాం  నమః ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

లక్ష్మణప్రాణదాత్రే  మధ్యమాభ్యాం నమః ॥

ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో
అఞ్జనాసూనవే  అనామికాభ్యాం నమః ॥

ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో
సీతాశోకవినాశాయ కనిష్ఠికాభ్యాం  నమః ॥

ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో
లఙ్కాప్రాసాదభఞ్జనాయ   కరతలకరపృష్ఠాభ్యాం  నమః ॥ ॥

ఇతి కరన్యాసః ॥
॥ అథ హృదయాదిషడఙ్గన్యాసః  ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

హనుమతే హృదయాయ నమః ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

రామదూతాయ శిరసే స్వాహా ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

లక్ష్మణప్రాణదాత్రే  శిఖాయై వషట్ ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

అఞ్జనాసూనవే  కవచాయహుమ్ ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

సీతాశోకవినాశినే నేత్రత్రయాయ   వౌషట్ ॥
ఓం ఐం శ్రీం  హ్రాంహ్రీంహ్రూం    స్ఫేం ఖ్ఫేం హ్సౌం హ్స్ఖ్ఫ్రేం  హ్సౌం నమో

లఙ్కాప్రాసాదభఞ్జనాయ   అస్త్రాయ  ఫట్ ॥
॥ ఇతి హృదయాదిషడఙ్గన్యాసః  ॥
॥ అథ ధ్యానమ్ ॥
ఓం ధ్యాయేద్బాలదివాకరద్యుతినిభం దేవారిదర్పాపహం
దేవేన్ద్రప్రముఖైః    ప్రశస్తయశసం   దేదీప్యమానం ఋచా ।
సుగ్రీవాదిసమస్తవానరయుతం  సువ్యక్తతత్త్వప్రియం 
సంరక్తారుణలోచనం పవనజం పీతామ్బరాలఙ్కృతమ్ ॥
మనోజవం మారుతతుల్యవేగం జితేన్ద్రియం  బుద్ధిమతాం  వరిష్ఠమ్  ।

వాతాత్మజం వానరయూథముఖ్యం శ్రీరామదూతం  శిరసా నమామి ॥
వజ్రాఙ్గపిఙ్గకేశాఢ్యం    స్వర్ణకుణ్డలమణ్డితమ్    ।
నియుద్ధ ఉపసఙ్గాత్రం   పారావారపరాక్రమమ్  ॥
వామహస్తగదాయుక్తం పాశహస్తకమణ్డలుమ్  ॥
ఉద్యద్దక్షిణదోర్దణ్డం    హనుమన్తం విచిన్తయేత్ ॥
ఇతి ధ్యాత్వా అరేమల్లచటఖేత్యుచ్చారణేఽథవా
తోడరమల్లచటఖేత్యుచ్చారణే  కపిముద్రాం  ప్రదర్శయేత్  ॥
॥ అథ మన్త్రః  ॥
ఓం ఐం శ్రీం  హ్రాంహ్రీంహ్రూం    స్ఫ్రేం ఖ్ఫ్రేం హ్సౌం హ్స్ఖ్ఫ్రేం  హ్సౌం
నమో హనుమతే త్రైలోక్యాక్రమణపరాక్రమ    శ్రీరామభక్త  మమ
పరస్య చ సర్వశత్రూన్  చతువర్ణసమ్భవాన్  పుంస్త్రీనపుంసకాన్
భూతభవిష్యద్వర్తమానాన్ నానాదూరస్థసమీపస్థాన్   నానానామధేయాన్
నానాసఙ్కరజాతిజాన్ కలత్రపుత్రమిత్రభృత్యబన్ధుసుహృత్సమేతాన్   
పశుశక్తిసహితాన్ ధనధాన్యాదిసమ్పత్తియుతాన్ రాజ్ఞో రాజపుత్రసేవకాన్
మన్త్రీసచివసఖీన్  ఆత్యన్తికక్షణేన త్వరయా ఏతద్దినావధి
నానోపాయైర్మారయ  మారయ శస్త్రైశ్ఛేదయ  ఛేదయ అగ్నినా
జ్వాలయ జ్వాలయ దాహయ దాహయ అక్షయకుమారవత్పాదతలాక్రమణేనాన
శిలాతలేన త్రోటయ  త్రోటయ  ఘాతయఘాతయ వధ వధ భూతసఙ్ఘైః
సహ భక్షయ భక్షయ క్రూద్ధచేతసా   నఖైర్విదారయ  విదారయ
దేశాదస్మాదుచ్చాటయ ఉచ్చాటయ పిశాచవత్ భ్రంశయ  భ్రంశయ
భ్రామయ  భ్రామయ  భయాతురాన్ విసంజ్ఞాన్  సద్యః కురు కురు భస్మీభూతాన్
ఉద్ధూలయ  ఉద్ధూలయ  భక్తజనవత్సల సీతాశోకాపహారక సర్వత్ర
మామేనం చ రక్ష రక్ష హాంహాంహాం హుంహుంహుం ఘేఘేఘేహుం ఫట్ స్వాహా ॥
ఓం నమో హనుమతే మహాబలపరాక్రమాయ  మహావిపత్తినివారకాయ
భక్తజనమనఃకామనాకల్పద్రుమాయ  దుష్టజనమనోరథస్తమ్భనాయ
ప్రభఞ్జనప్రాణప్రియాయ     స్వాహా ॥
ఓం హ్రాంహ్రీంహ్రూంహ్రైంహ్రౌంహ్రః       మమ శత్రూన్  శూలేన ఛేదయ ఛేదయ
అగ్నినా జ్వాలయ జ్వాలయ దాహయ దాహయ ఉచ్చాటయ ఉచ్చాటయ హుం ఫట్
స్వాహా ॥

॥ ఇతి మన్త్రం  పఠిత్వా పునర్ధ్యాయేత్  ॥
ఓం హనుమతే నమః ।
ధ్యానమ్ ।
శ్రీమన్తం  హనుమన్తమార్తరిపుభిద్భూభృత్తటభ్రాజితం
చాల్పద్వాలధిబన్ధవైరినిచయం   చామీకరాద్రిప్రభమ్   ।
అష్టౌ రక్తపిశఙ్గనేత్రనలినం    భ్రూభఙ్గభఙ్గస్ఫురత్  
ప్రోద్యచ్చణ్డమయూఖమణ్డలముఖం    దుఃఖాపహం దుఃఖినామ్ ॥
కౌపీనం కటిసూత్రమౌఞ్జ్యజినయుగ్దేహం    విదేహాత్మజా-

ప్రాణాధీశపదారవిన్దనిరతం   స్వాన్తఃకృతాన్తం ద్విషామ్ ।
ధ్యాత్వైవం  సమరాఙ్గణస్థితమథానీయ   స్వహృత్పఙ్కజే
సమ్పూజ్యాఖిలపూజనోక్తవిధినా సమ్ప్రార్థయేదర్చితమ్  ॥
(సమ్ప్రార్థయేత్  ప్రార్థితమ్  )

ఇతి ధ్యాత్వా స్తోత్రం  పఠేత్ ।
హనుమన్నఞ్జనాసూనో  మహాబలపరాక్రమ  ।
లోలల్లాఙ్గూలపాతేన   మమారాతీన్నిపాతయ ॥ ౧॥
మర్కటాధిప మార్తణ్డమండలగ్రాసకారక   ।
లోలల్లాఙ్గూలపాతేన   మమారాతీన్నిపాతయ ॥౨॥
అక్షక్షపణ పిఙ్గాక్ష  క్షితిజాసుక్షయఙ్కర ।
లోలల్లాఙ్గూలపాతేన   మమారాతీన్నిపాతయ ॥ ౩॥
రుద్రావతారసంసారదుఃఖభారాపహారక  ।
లోలల్లాఙ్గూలపాతేన   మమారాతీన్నిపాతయ ॥ ౪॥
శ్రీరామచరణామ్భోజమధుపాయితమానస  ।
లోలల్లాఙ్గూలపాతేన   మమారాతీన్నిపాతయ ॥ ౫॥
వాలికాలరదక్లాన్తసుగ్రీవోన్మోచనప్రభో     ।
లోలల్లాఙ్గూలపాతేన   మమారాతీన్నిపాతయ ॥౬॥
సీతావిరహవారీశభగ్నసీతేశతారక ।
లోలల్లాఙ్గూలపాతేన   మమారాతీన్నిపాతయ ॥ ౭॥

రక్షోరాజప్రతాపాగ్నిదహ్యమానజగద్వన  ।
లోలల్లాఙ్గూలపాతేన   మమారాతీన్నిపాతయ ॥౮॥
గ్రస్తాశేషజగత్స్వాస్థ్య   రాక్షసామ్భోధిమన్దర  ।
లోలల్లాఙ్గూలపాతేన   మమారాతీన్నిపాతయ ॥౯॥
పుచ్ఛగుచ్ఛస్ఫురద్వీర జగద్దగ్ధారిపత్తన   ।
లోలల్లాఙ్గూలపాతేన   మమారాతీన్నిపాతయ ॥ ౧౦॥
జగన్మనోదురుల్లఙ్ఘ్యపారావారవిలఙ్ఘన    ।
లోలల్లాఙ్గూలపాతేన   మమారాతీన్నిపాతయ ॥ ౧౧॥
స్మృతమాత్రసమస్తేష్టపూరక   ప్రణతప్రియ   ।
లోలల్లాఙ్గూలపాతేన   మమారాతీన్నిపాతయ ॥ ౧౨॥
రాత్రిఞ్చరచమూరాశికర్తనైకవికర్తన   ।
లోలల్లాఙ్గూలపాతేన   మమారాతీన్నిపాతయ ॥ ౧౩॥
జానకీజానకీజానిప్రేమపాత్ర  పరన్తప ।
లోలల్లాఙ్గూలపాతేన   మమారాతీన్నిపాతయ ॥ ౧౪॥
భీమాదికమహావీరవీరావేశావతారక ।
లోలల్లాఙ్గూలపాతేన   మమారాతీన్నిపాతయ ॥ ౧౫॥
వైదేహీవిరహాక్రాన్తరామరోషైకవిగ్రహ      ।
లోలల్లాఙ్గూలపాతేన   మమారాతీన్నిపాతయ ॥ ౧౬॥
వజ్రాఙ్గనఖదంష్ట్రేశ    వజ్రివజ్రావగుణ్ఠన    ।
లోలల్లాఙ్గూలపాతేన   మమారాతీన్నిపాతయ ॥ ౧౭॥
అఖర్వగర్వగన్ధర్వపర్వతోద్భేదనస్వర  ।
లోలల్లాఙ్గూలపాతేన   మమారాతీన్నిపాతయ ॥ ౧౮॥
లక్ష్మణప్రాణసన్త్రాణ   త్రాతతీక్ష్ణకరాన్వయ   ।
లోలల్లాఙ్గూలపాతేన   మమారాతీన్నిపాతయ ॥ ౧౯॥
రామాదివిప్రయోగార్త  భరతాద్యార్తినాశన ।
లోలల్లాఙ్గూలపాతేన   మమారాతీన్నిపాతయ ॥౨౦॥

ద్రోణాచలసముత్క్షేపసముత్క్షిప్తారివైభవ     ।
లోలల్లాఙ్గూలపాతేన   మమారాతీన్నిపాతయ ॥౨౧॥
సీతాఽఽశీర్వాదసమ్పన్న సమస్తావయవాక్షత ।
లోలలాంగూలపాతేన మమారాతీన్నిపాతయ ॥౨౨॥
ఇత్యేవమశ్వత్థతలోపవిష్టః   శత్రుఞ్జయం   నామ పఠేత్స్వయం యః ।
స శీఘ్రమేవాస్తసమస్తశత్రుః   ప్రమోదతే  మారూతజప్రసాదాత్  ॥౨౩॥
ఇతి శ్రీలాంగూలాస్త్ర  శత్రుఞ్జయం   హనుమత్స్తోత్రమ్   ॥

